
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মহাত্মা বিজয়কৃষ্ণ গোস্বামী ।
সাধারণ "ব্ৰাহ্মসমাজের মঙ্গলের জন্যই তাহার সহিত বাহিরের সম্বন্ধমাত্ৰ পরিত্যাগ করিয়াছি, কিন্তু যে পবিত্ৰ ব্ৰাহ্মধৰ্ম্ম এতকাল জীবনে 4बजश्न ও প্রচার করিয়া আসিয়াছি তাহা হইতে এক চুলও অপস্থত হই নাই, কখনও হইব না । যাহা কিছু সত্য তাহ যেখানেই থাকুক। আমার পবিত্র পূজনীয় ব্ৰাহ্মধৰ্ম্ম। সাধারণ ব্ৰাহ্মসমাজ, নববিধানসমাজ, আদিসমাজ, হিন্দু সমাজ, খৃষ্ঠায়সমাজ, মুসলমানসমাজ, আমি সকল সমাজেরই সেবক । আমার কোন সম্প্রদায় নাই, অথচ সব সম্প্রদায়ই আমার। যেখানে যতটুকু সত্য ততটুকুই আমার ব্ৰাহ্মধৰ্ম্ম, কিন্তু কোন সম্প্রদায়ের মধ্যে যাহা কিছু অসত্য আছে তাহার সহিত আমার কোন ज९उपद नाई ।
আমি জাতিভেদ ও পৌত্তলিকতা অসত্য বলিয়া মনে করি এবং আমি তাহার বিরোধী । আমি একমাত্র পরমেশ্বরকেই উপাসনার
লক্ষ্য ও সাধন বলিয়া জানি । তিনি একমাত্র গুরু এবং বিশ্ব সংসারের সকল পদার্থের মধ্যদিয়া যেমন ধৰ্ম্মশিক্ষা করি সেইরূপ মনুষ্যের নিকটও শিক্ষা করি। ধৰ্ম্মোপদেষ্টাদিগকে যথোচিত ভক্তি শ্রদ্ধ করা উচিত মনে করি। রাধাকৃষ্ণের বা কালীদুৰ্গার নাম আমি কি সজনে কি নির্জনে কখনও জপ করি না। রাধাকৃষ্ণের পৌরাণিক অশ্লীল ভাব অত্যন্ত ঘূণা করি, কিন্তু উহার মধ্যে সাধক ও পরমেশ্বরের প্ৰেম সম্বন্ধীয় যে আধ্যাত্মিক রূপক আছে, তাহার ভাব অতি উচ্চ বলিয়া মনে করি । সত্যদেবতা নিরাকার পরব্রহ্মকেই উদ্দেশ্য করিয়া যে কেহ যে নামে তাহাকে ডাকে সেই নামেই সে পাইবে মনে করি । কেননা, নাম কিছুই নহে। তাহার কোন নামই নাই। কিন্তু যে স্থলে কোন নাম ব্যবহার করিলে ঈশ্বর ব্যতীত কোন দেবদেবীর বা বস্তু বা ব্যক্তিকে বুঝায়। সেখানে ঐ নাম ব্যবহার করা উচিত মনে করি না। সকল

		 এই পাতা শেষ সম্পাদিত হয়েছে ১৯:০৪টার সময়, ৬ সেপ্টেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

